
Максім Іванавіч Гарэцкі — класік беларускай літаратуры, пісьменнік шматграннага 

таленту: адзін з пачынальнікаў нацыянальнай прозы, літаратуразнаўца, крытык, 

фалькларыст, мовазнаўца, празаік, драматург, публіцыст, перакладчык, гісторык літаратуры, 

педагог, рэдактар-выдавец, грамадскі дзеяч. Ён унёс вялікі ўклад у беларускую літаратуру. 

Уся яго творчасць прасякнута пачуццём любові да Радзімы, яе гісторыі, традыцый, 

нацыянальнай культуры. Пяру Максіма Гарэцкага належыць шэраг грунтоўных гісторыка-

літаратурных прац, якія стаяць ля вытокаў нацыянальнага літаратуразнаўства. Нямала зрабіў 

ён і як вучоны-мовазнаўца для выпрацоўкі сталых норм і агульнага ўзбагачэння беларускай 

літаратурнай мовы, у асаблівасці мовы мастацкай прозы. Ёсць усе падставы лічыць яго 

адным з пачынальнікаў беларускай нацыянальнай празаічнай традыцыі.  

Бібліяграфічны спіс "Максім Гарэцкі. Да 130-годдзя з дня нараджэння" прымеркаваны 

да юбілею пісьменніка і пазнаёміць з матэрыяламі аб жыцці і творчасці сапраўднага майстра 

беларускай прозы, якія знаходзяцца ў фондах Цэнтралізаванай сістэмы дзяржаўных 

публічных бібліятэк г. Мінска. Паказальнік змяшчае кнігі, артыкулы з кніг і перыядычных 

выданняў. Матэрыял размешчаны — кнігі ў алфавіце, артыкулы ў зваротна-храналагічным 

парадку. Бібліяграфічны паказальнік будзе карысны ўсім, хто цікавіцца беларускай 

літаратурай і творчасцю письменніка. 

